
LVgendi cineres & nunqvam lumine sicco 
Non unqvam siccis urna videnda genis. 
Da veniam: Subito factus sum sydere mutus. 
Si qva mihi vena est, armt illa mihi. 
Musa mihi Lachesis facta est> crudelis Apollo 
Cum lacrymis gemitus carminis instar habent. 
Vita mihi mors est: Spes desperatio: voti 
Nil mihi nil superest, qvam cito posse mori. 
Frangantur calami, scindatqve Thalia libellos: 
Nil mihi cum calamis, tuqve Thalia vale, 
Scilicet hoc TOTTI tumulo tumulantur in uno 
Spes, fortuna, salus, vita decusqve meum. 
Si qva potest, floret defunctum Musa Patronum, 
Qvo mea non potuit non moriente mori. 

